 6 нчы сыйныфта татар теле дәресе
Тема: Фигыль формаларының сөйләмә һәм әдәби телдә кулланылышы
 Максат: 1. Укучыларның фигыль буенча белемнәрен системалаштыру;

                  2. Уйлау, чагыштыру сәләтләрен камилләштерү

                  3. Сәламәт яшәү рәвеше тәрбияләү.

Җиһазлау: 1. Татар халык авыз иҗаты әсәрләре

                    2. 6 кл. Татар теле дәреслеге


 3. Компьютер

                    4. Морфология буенча терәк схемалар
                                            Дәрес барышы:

Үзенең тәнен көчле, сәламәт итеп тәрбияли   алса, кеше тормыш авырлыкларына да каршы тора алыр.

Н.Ә. Хуҗиәхмәтов

I. Кереш. 

Укытучы: Бүгенге дәрестә безсезнең белән фигыльне мөстәкыйль сүз төркеме һәм  грамматик үзенчәлекләре ягыннан тикшерербез. Безнең   җәмгыятькә рухи һәм физик яктан сәламәт кешеләр кирәк. Дәрестә кулланыла торган материал практик юнәлеш алачак. Фигыль формаларының сөйләмә һәм язма телдә кулланылу үзенчәлекләрен тикшерәчәкбез.
II. Актуальләштерү.

Укытучы: Менә мондый кешегә таянырга мөмкинме?

(җаваплар)

- Күрәсең, аның сәламәтлеге начардыр. Бүгенге дәресебезнең тематик юнәлеше “Сәламәт тәндә сәламәт акыл” дип аталачак. 
III. Сүзлек өстендә эш: 

сәламәт – сыйф.
сихәт - ис.
саулык – ис.
савыгу – ис. фиг.
исән-имин – сыйф.
хаста – сыйф.
сырхау – сыйф.
авыру – ис.фиг.                     
Биремнәр:
1. Орфограммаларын билгеләргә

2. Синоним, антонимнарын табарга
3. Сүз төркемнәрен билгеләргә

IV. Фигыльнең грамматик категорияләре турында искә төшерү.

Тактада текст. 1 укучы сәнгатьле  итеп укый. 

Адәм баласы бу дөньяга бәхетле булыр өчен туа. Аңа сәламәт яшәү аша гына ирешергә мөмкин. Кеше, үзенең тәнен тәрбияли алса, тормыш авырлыкларына да каршы тора алачак. Рухы сәламәт булган кешенең тәне дә сәламәт була. Тормышның һәр минутын куанып үткәрергә кирәк.
Биремнәр:
1. Фигыльләрне табарга;

2. Төркемчәләрен билгеләргә;

3. Төрләнеше

4. Юнәлеше, грамматик урыны.
- Кайбер укучылар компьютерда тест эшлиләр.
- 1 укучы тактада яшәү сүзенә морфологик анализ ясый. Шул ук сүзне 6 төркемчәгә куя. Башка укучылар тәрбияли алса сүзенә морф. анализ ясыйлар.

- 1 укучы сәламәтләндерү, савыгу, авырмагыз сүзләрен составы ягыннан тикшерә.
- Инфинитив формалы фигыльләргә кушымча ялгану үзенчәлекләре турында искә төшерәләр. 
V. Ныгыту. Дәреслек белән эш. Сәламәтлек турында рәсемнәр буенча җөмләләр төзергә, фигыльләрнең җөмләдә кулланылышын тикшерергә.
Җөмләгә синтаксик анализ ясау. 

Адәм баласы дөньяга бәхетле булыр өчен туа. Морфологик-синтаксик анализ ясарга.
Яшәү өчен кирәкле 8 табиб:

- кояш
- һава
- су
- туклыклы азык
- физик күнегүләр
- ял
- файдалы хезмәт
Тән + рух + акыл = сәламәтлек

VI. Иҗади эш. Рәсемдәге малайга үгет-нәсыйхәт бирә торган сочинение язарга. Фигыльләрнең төрле формаларын кулланырга.

VII. Өйгә эш. “Сәламәтлек – ходай биргән зур байлык” темасына сочинение язып килергә.
